
ZAMONAVIY QUROLLI MOJAROLAR SHAROITIDA HARBIY
JINOYATLAR UCHUN JAVOBGARLIK:
MILLIY VA XALQARO-HUQUQIY TAHLIL

Akbarov Saidakbar Rustam o‘g'li,

O‘zbekiston Respublikasi Prezidenti huzuridagi

Tadbirkorlik subyektlarining huquqlari va qonuniy manfaatlarini
himoya qilish bo‘yicha vakil devoni yetakchi inspektori

ORCID: https://orcid.org/0009-0000-0219-6332

e-mail: akbarov3700@mail.ru

Annotatsiya. Mazkur maqolada zamonaviy qurolli mojarolar sharoitida harbiy jinoyatlar uchun jinoiy
javobgarlikning milliy va xalqaro-huqugqiy asoslari tahlil qilinadi. Tadqiqotda xalqaro jinoyat huquqi va milliy
jinoyat qonunchiligining o‘zaro ta’siri, harbiy jinoyatlarni kriminalizatsiya qilish, jazoning muqarrarligi,
qonuniylik prinsipi, universal yurisdiksiya, eskirish muddatlarining qo‘llanilmasligi hamda qo‘mondonlik
javobgarligi institutlari yoritiladi. Shuningdek, xalqaro sudlar qarorlari, doktrinal manbalar va milliy huquqiy
normalarning huquqni qo‘llash amaliyotidagi o‘rni baholanib, O‘zbekiston Respublikasi qonunchiligini xalqaro
gumanitar huquq va xalgaro jinoyat huquqi standartlariga muvofiq takomillashtirish bo‘yicha ilmiy-amaliy
takliflar ilgari suriladi.

Kalit so‘zlar: harbiy jinoyatlar, xalqaro jinoyat huquqi, milliy jinoyat qonunchiligi, xalqaro gumanitar huqug,
universal yurisdiksiya, qonuniylik prinsipi, qo‘mondonlik javobgarligi, Rim statuti

OTBETCTBEHHOCTD 3A BOEHHBIE IPECTYIIVIEHHUA B YC/IOBUAX
COBPEMEHHbIX BOOPYKEHHbIX KOH®/IMKTOB:
HAILIMOHAJIbHO-MIPABOBO U MEXKIYHAPO/IHO-IIPABOBO# AHAJIU3

Ax6apoB Cangak6ap Pycram yriu,

BeAyLUI UHCIeKTOp AnnapaTa Y10oJIHOMOYEHHOT 0
10 3alllUTe [IPaB U 3aKOHHbIX UHTEPECOB
CyOG'bEKTOB NpeANpPUHUMATENbCTBA

npu [IpesugenTte Pecriybsinku Y36ekucran

AHHOM(IUU}L B dauHoll cmambe aHa/au3upyromecs HAayuoHa/1bHO-npasossle U MewcayHapodHo-npaeoeble
OCHOB8bI yZO./IOGHOlj omeemcmeeHHoOCmMu 3a B60€HHble npecmynJseHus 8 YC/108UAX COBPEMEHHbBLIX BOOpnyCéHHle
KOH(ﬁ./IUKmOB. B uccaedoeanuu paccmampusearomecsa 80npocsl 83aumodelicmeus MeofcdyHapodHozo )Y20/108H020
npaea U HAYUOHA/IbHO20 )Y20/1086HO20 3aK0HOdame/1bcmaa, KpumMuHaausayuu B0E€HHbIX npecmyn/leHuﬁ,
Heomepamumocmu HAKA3dHusd, npuHyuna 3adKOHHocmu, yHUGepCGJIbHOl:Z ropucduxquu, HenpumeHumocmu cpokKoe
dasHocmu, a makce UHCmumyma KOMAaHOHOU omeemcmeeHHOCMuU. Kpome moeo, oyeHueaemcs 3HAa4YeHue
pGWEHUlj MlecdyHapodelx Cya€6Hle OpeaHos, aOK'mPUHa./IbelX UCMOYHUKO8 U HAYUOHA/bHbIX NpasoBblX
HOpM 8 npaeonpumeHume/leoﬁ npakmuke, a makice gbldsuzarmcs HAay4YHo-npakmu4veckue npea.IIOJICGHu.ﬂ
no cosepuieHcmeosaHuro 3aKoHodamesbcmea Pecny6/1uKu Y36ekucmaH 8 coomeemcmeuu co cmaHdapmaMU
MlecdyHapodHozo 2YyMAHUMApHoO20 npasa u .MeJICOyHapOdHOZO_yZO./IOGHOZO npasa.

Kaloueeswle caoea: goettble npecmynJieHus, MeofcdyHapOGHoe Y20/1086HO€ npaso, HAYUOHAJ/1bHOEe y20J/1086HO€E
3aK0HOJame.1bCmao, MlecdyHapoaHoe gymaHumapHoe npaeo, YyHueepcas/ibHAs IOPUCGUKUU.FI, npuHyun
30KOHHOCMU, KOMAHOHAS 0MEemcmeeHHOCMb, Pumckuti cmamym

LIABILITY FOR WAR CRIMES IN THE CONTEXT OF MODERN ARMED CONFLICTS:
A NATIONAL AND INTERNATIONAL LEGAL ANALYSIS

Akbarov Saidakbar Rustam ugli,
Leading Inspector of the Office of the Commissioner

for the Protection of the Rights and Legitimate Interests of Business Entities

under the President of the Republic of Uzbekistan

Abstract. This article analyzes the national and international legal foundations of criminal liability for
war crimes in the context of modern armed conflicts. The study examines the interaction between international
criminal law and national criminal legislation, the criminalization of war crimes, the inevitability of punishment,
the principle of legality, universal jurisdiction, the non-application of statute of limitations, and the institutions of
command responsibility. Additionally, international court decisions, doctrinal sources, and the role of national legal
norms in law enforcement practice will be evaluated, and scientific and practical proposals will be put forward
to improve the legislation of the Republic of Uzbekistan in accordance with international humanitarian law and

international criminal law standards.

Keywords: war crimes, international criminal law, national criminal law, international humanitarian law,
universal jurisdiction, principle of legality, command responsibility, Rome Statute

Kirish

Bugungi kunda dunyoda yuz berayotgan
murakkab geosiyosiy jarayonlar, turli mintaqa-
lardagi qurolli mojarolar, inson huquqlari hamda
xalgaro gumanitar huquq normalarining omma-
viy buzilishi harbiy jinoyatlar uchun javobgarlik
masalasini yanada dolzarb qilib qo‘ymoqda.
Yaqin Sharq, Sharqiy Yevropa va boshqga min-
taqalardagi to‘gqnashuvlar, shuningdek, sun’iy
intellektga asoslangan qurol tizimlari, kiberhu-
jumlar va uchuvchisiz qurilmalardan foydalanish
harbiy harakatlar usul va vositalarini tubdan
o‘zgartirmoqda. Bunday sharoitda harbiy jino-
yatlarning oldini olish, ularni to‘g‘ri kvalifikatsiya
qilish va aybdorlarni javobgarlikka tortish nafa-
gat xalgaro hamjamiyat, balki har bir davlatning,
jumladan, O‘zbekiston Respublikasining ham
ustuvor vazifalaridan biri hisoblanadi.

Harbiy jinoyatlar insoniyatning tinchligi va
xavfsizligiga qarshi qaratilgan eng og'ir qilmishlar
sirasiga kiradi. Shu sababli ularni kriminalizatsiya
qilishda, jinoiy ta’qib qgilishda va jazoni belgilash-
da xalgaro jinoyat huquqi, xalqaro gumanitar
huquq hamda milliy jinoyat huquqi normalari
o‘zaro uygun holda amal qilishi lozim. Mazkur
magqolaning magqsadi harbiy jinoyatlar uchun
jinoiy  javobgarlikning  nazariy-metodologik
asoslarini, xalgaro va milliy huquq manbalarining
nisbatini, qonuniylik, universal yurisdiksiya,
eskirish muddatlarining qo‘llanilmasligi hamda
go‘mondonlik javobgarligi kabi institutlarni tahlil
gilishdan iborat.

YURISPRLDENSIYA

Tadgiqotning metodologik asosini tizimli-hu-
quqiy, giyosiy-huquqiy, formal-yuridik va xalqa-
ro-huqugqiy tahlil usullari tashkil etadi. Maqolada
xalgqaro shartnomalar, xalqaro odat normalari,
doktrinal yondashuvlar, xalqaro sudlov organ-
lari amaliyoti va O‘zbekiston Respublikasi milliy
gonunchiligi ozaro bog‘liglikda ko‘rib chiqiladi.
Bunday yondashuv mavjud huquqiy bo‘shliglarni
aniqglash, xalqaro standartlarni milliy qonun-
chilikka implementatsiya qilish hamda huquqni
go‘llash amaliyotini takomillashtirishga qaratil-
gan ilmiy asoslangan takliflarni ishlab chiqgish
imkonini beradi.

Asosiy qism

Harbiy jinoyatlar uchun jinoiy javobgarlik
xalqaro jinoyat huquqida nazarda tutilgan bo‘lib,
u mazkur gilmishlarni sodir etgan shaxslarga nis-
batan kelib chiqadigan jinoiy-huquqiy oqibatlarni
ifodalaydi. Bunda jinoyat tarkibining belgilari, ja-
vobgarlikning asoslari, sanksiyalar va protsessual
ta’qib mexanizmlari xalqaro va milliy huqugning
o‘zaro ta’siri orgali namoyon bo‘ladi. Moddiy
jinoyat huquqi nuqtayi nazaridan harbiy jinoyat-
larning turlari, ularning obyektiv va subyektiv
belgilari, shuningdek, bunday jinoyatlarni sodir
etganlik uchun qo‘llaniladigan ta’sir choralari
aniq va tushunarli belgilanishi zarur.

Shuni alohida qayd etish zarurki, harbiy
jinoyatlar insoniyatning tinchligi va xavfsizligiga
garshi jinoyatlar toifasiga kiradi, shu munosa-
bat bilan ularni kriminalizatsiya qilish va sodir
etganlik uchun jazo belgilashda xalqaro jinoyat

huquqi ustuvorlikka ega (Trikoz, 2007, pp.
37-38; Werle, 2011, pp. 56-57). Ushbu yonda-
shuv 1996-yilda Xalgaro huquq komissiyasining
48-sessiyasida qabul qilingan Insoniyatning
tinchligi va xavfsizligiga qarshi jinoyatlar kodeksi
loyihasining 1-moddasi 2-bandida, shuningdek,
milliy va xorijiy xalqaro huquq fanida o'z asosini
topgan. Shu bilan birga, mazkur ustuvorlik ko‘rib
chigilayotgan sohada davlatlar va milliy huqugqiy
tizimlarning rolini yo‘qqa chigarmaydi.

Xalgaro jinoyat huquqi nisbatan yosh va jadal
rivojlanayotgan huquq sohasi bo‘lib, uning ayrim
institutlari, xususan, sanksiyalar tizimi, milliy hu-
qugiy tizimlarning ta’siri va huquqgni qo‘llash me-
xanizmlari hali ham doktrinal va amaliy jihatdan
takomillashtirilishni talab qiladi (Umarkhanova
& Ochilov, 2019). Shunga qgaramay, ushbu soha
jismoniy shaxslarning xalgaro jinoyatlar uchun
javobgarligini belgilash, davlatlar hamkorligini
tashkil etish va xalqaro odil sudlov mexanizmlari-
ni ishga solishda markaziy o‘rin egallaydi.

Harbiy jinoyatlar uchun javobgarlik masalasi-
da xalgaro huquq manbalarini to‘g'ri aniglash na-
zariy va amaliy ahamiyatga ega. Formal-yuridik
ma’'noda xalqaro jinoyat huquqi manbalari xal-
garo shartnoma, xalgaro odat va ayrim hollarda
xalgaro tashkilotlar garorlarida namoyon bo‘ladi.
Bu o‘rinda xalgaro huquq normalarining yarati-
lish mexanizmini tushuntirib beruvchi davlatlar
irodasini muvofiglashtirish nazariyasi muhim
ahamiyat kasb etadi (Kalamkaryan & Migachev,
2015). Ushbu yondashuv zamonaviy xalqgaro jino-
yat huquqi manbalarini tavsiflashda ham qo‘llab-
quvvatlanadi (Umarkhanova & Sayapin, 2020).

Xalgaro jinoyat huqugida xalqaro shartnoma
va unda ifodalangan imperativ normalar alohida
o‘ringa ega. Adabiyotlarda bu holat harbiy jino-
yatlarning aniq belgilarini belgilash, gilmishni
kriminalizatsiya qilish va jazo choralarini qonu-
niy asoslash zarurati bilan izohlanadi (Matkari-
mova, 2007). Zero jinoyat doimo aniq huqugqiy
taqiqni buzish orqgali sodir etiladi, degan yonda-
shuv qonuniylik prinsipining markaziy mazmu-
nini tashkil etadi. Ushbu o‘rinda ayrim xorij olim-
larining jinoyat doimo aniq huquq normasini bu-
zadigan qilmish orqali sodir etiladi, degan qat’iy
pozitsiyasi bahsli hisoblanadi. Fikrimizcha, xal-
garo jinoyat huquqida, aynigsa harbiy jinoyatlar
kontekstida, har doim ham aniq yozilgan norma
mavjud bo‘lavermaydi (Kibalnik, 2013). Xalgaro

odat va umumiy tamoyillar ko‘pincha yozilmagan
bo‘lsa-da, jinoiy javobgarlik uchun mustahkam
asos vazifasini o‘taydi. Shuning uchun qonuniylik
tamoyilini faqat pozitiv huquq doirasida cheklab
qo‘yish zamonaviy xalgaro jinoyat huqugqining
moslashuvchanligini pasaytirishi mumkin.

Binobarin, jinoyat (shu jumladan, harbiy
jinoyat) sifatida qaraladigan qilmishning bel-
gilari, shuningdek, uni sodir etganlik uchun
jinoiy-huquqiy ta’sir ko‘rsatish shakllari va
hajmi, jinoyat huquqining umume’tirof etilgan
nullum crimen sine lege - nulla poena sine lege
(qonunda ko‘rsatilmasa - jinoyat ham, jazo ham
yo‘q) prinsipidan kelib chigqan holda, normativ
jihatdan belgilanishi kerak. Xalgaro huquqiy
tizimda aynan xalqaro shartnoma va uning
yozma huquq (jus scriptum) ustunliklariga ega
bo‘lgan, 0‘z mazmunining aniqligi va barqarorligi
bilan bog‘lig normalari huquqgni qo‘llovchi uchun
gonuniylik rejimini ta’'minlashga qodir. Bundan
tashqari, xalgaro shartnomalar shartnomaviy,
shuningdek, odatiy normalarni tizimlashtirish
va kodifikatsiya qilishga xizmat qilishi mumkin.
Ko‘rib chiqilayotgan sohada (umuman xalgaro
huquqda bo‘lgani kabi) xalgaro shartnoma va
xalgaro odatning o‘zaro ta’siri hamda shartnoma-
viy va odatiy normalarning o‘zaro uyg‘unlashuvi
kuzatiladi: Nyurnberg xalqaro harbiy tribunali
ustavi prinsiplarining umumiy e’tirof etilishi,
keyinchalik 1949-yilgi Urush qurbonlarini himo-
ya qilish to‘g'risidagi Jeneva konvensiyalarida
davlatlarning harbiy jinoyatlarni sodir etishda
aybdor shaxslarni oz milliy gonunchiligiga muvo-
fiq ta’qib qilish yoki ularni ushlab berish majbu-
riyatining belgilanishi hamda keyinchalik xalgaro
hamjamiyatga a’zo davlatlarning ushbu xalqaro
majburiyati erga omnes (barcha uchun majburiy)
xususiyatiga ega ekanligining tan olinishi bunga
misol bo‘la oladi (Eliseev, 2011).

Sud qarorlari, doktrina va milliy huqugning
yordamchi ahamiyati. Xalgaro sudlarning qa-
rorlari, umumiy qoidaga ko‘ra, xalgaro huquq
normalarini yaratmaydi. Biroq istisno tarigasida
va o‘ziga xos xususiyatlarini hisobga olgan holda,
Yevropa Ittifoqi sudining qarorlari YIning ta’sis
hujjatlariga asosan Yevropa huquqining man-
balari hisoblanadi, chunki ishtirokchi davlatlar
bunga o'z roziliklarini bergan. BMT Xalqgaro sudi
statutining 38-moddasi 1-bandi “d” kichik bandi-
ga muvofiq, umume’tirof etilgan qoida shundaki,

sud qarorlari va turli millatlarning eng malakali
ommaviy huquq mutaxassislarining doktrinalari
Xalgaro sud tomonidan huqugiy normalarni
aniqlashda yordamchi vosita sifatida qo‘llanilishi
ko‘rsatib o‘tilgan (Biryukov, 2013; Kalamkaryan,
& Migachev, 2013).

Xalgaro jinoiy odil sudlov organlarining
amaliyoti harbiy jinoyatlar tarkibini talgin qilish,
jinoiy javobgarlik chegaralarini belgilash va xal-
garo odat normalarini aniqlashda katta amaliy
giymatga ega. Shu bilan birga, xalqaro sudlar ya-
ngi norma yaratish vakolatiga ega emas. Ularning
garorlari pretsedent sifatida emas, balki xalgaro
shartnoma va odat normalarini rasmiy yoki hu-
qugiy jihatdan asoslangan talgin qilish vositasi
sifatida gqabul qilinishi magsadga muvofig.

Milliy gonunchilik va milliy sud garorlari ham
xalgaro jinoyat huquqining formal manbai sifati-
da baholanmaydi, chunki ular tegishli davlatning
ichki huquqiy tizimiga mansubdir (Klenova,
2014). Biroq ular xalgaro jinoyat huquqining
shakllanishiga ta’sir ko‘rsatishi, umumiy huquq
prinsiplarini aniglashda yordam berishi va milliy
implementatsiya orqali xalqaro majburiyatlarni
amalga oshirishning asosiy vositasi bo‘lib xizmat
qgilishi mumkin (Oblakulov & Mustanov, 2013).

Shu nuqtayi nazardan O‘zbekiston Respub-
likasi qonunchiligida harbiy jinoyatlarga oid
normalarni xalgaro standartlarga moslashtirish
masalasi muhim ahamiyatga ega. Milliy huquq
xalgaro normalarni mexanik tarzda ko‘chirib
olmasdan, balki ularni milliy huquqiy tizim
mantigi, Kkonstitutsiyaviy asoslar va jinoyat
huquqi prinsiplari bilan uyg‘unlashtirgan holda
gabul qilishi lozim. Bu, bir tomondan, xalgaro
majburiyatlarni bajarishga; ikkinchi tomondan
esa huquqgni qo‘llashda aniglik va barqarorlikni
ta’'minlashga xizmat qiladi.

Javobgarlik normalarining vaqt, makon va
shaxslar doirasida amal qilishi. Shu bilan birga,
ko‘rib chiqilayotgan normalarning vaqtga oid
xususiyatlarini tavsiflar ekanmiz, avvalo, ularning
insoniyat tinchligi va xavfsizligiga garshi jino-
yatlarning (shu jumladan, harbiy jinoyatlarning)
oldini olish bilan bog‘liq holda vaqt jihatidan
cheklanmagan holda amal qilishi mumkinligini,
shuningdek, mazkur jinoyatlarni sodir etgan
shaxslarga nisbatan jinoiy ta’qib qilish va jazo-
lashda eskirish muddati qoidasi qo‘llanilmasligini
gayd etish lozim. Harbiy jinoyatlarga nisbatan

eskirish muddatlarini qo‘llamaslik qoidasi Ik-
kinchi jahon urushidan keyin bir qator davlatlar
tomonidan xalqaro huquqgning odatiy normasi
sifatida qo‘llanildi, milliy huquqda o‘z tasdig‘ini
topdi, so‘ngra Harbiy jinoyatlarga va insoniyatga
garshi jinoyatlarga nisbatan eskirish muddatini
go‘llamaslik  to‘g‘risidagi konvensiya orqali
shartnomaviy tartibda belgilandi. Jumladan,
0‘zbekiston Respublikasining amaldagi qonun-
chiligiga ko'ra, xususan, Jinoyat kodeksining
64-moddasi 7-qismida tinchlik va insoniyatning
xavfsizligiga qarshi jinoyatlarni sodir etgan
shaxslarga nisbatan javobgarlikka tortish mud-
datlarining o‘tishi qo‘llanilmasligi qat’iy belgilab
qo'‘yilgan bo‘lib, bu xalqaro huquq normalarining
milliy qonunchiligimizdagi bevosita inkorpo-
ratsiyasidir. Qayd etish lozimki, hozirgi vaqtda
yuqoridagi konvensiya ishtirokchilari 50 dan
ortiq davlatni tashkil etadi, shu bilan birga, ushbu
prinsip konvensiya ishtirokchilari bo‘lmagan
ko‘plab boshqa davlatlarning (masalan, Germani-
yaning 2002-yilgi Xalqaro jinoyatlar to‘g‘risidagi
jinoyat kodeksi) qonunchiligida ham qat’iy
mustahkamlangan. Xalqaro jinoyat sudining Rim
statuti o‘zining 29-moddasida sud yurisdiksiya-
siga tushadigan birorta ham jinoyatga nisbatan
eskirish muddati qo‘llanilmasligini belgilaydji;
harbiy jinoyatlarga nisbatan yurisdiksiya statut-
ning 5-moddasida nazarda tutilgan.

Xalgaro huquqda xalgaro shartnomalarning
orqaga qaytish kuchiga ega emasligi (neretro-
aktivlik) prinsipi shakllangan va amal qilmoqda,
shunga muvofiq, xalgaro jinoyat huquqida u
bilan bog'liq bo‘lgan hamda qonuniylikning
umume’tirof etilgan prinsipidan kelib chiqadigan
ex post facto postulati (amaldagi xalgaro shart-
noma normalarini ilgari sodir etilgan xalqaro
jinoyatlarga nisbatan qo‘llamaslik) bosqichma-
bosqich mustahkamlanib bormoqda (Yuldashe-
va, 2024). Xalgaro odat sifatida shakllangan va
keyinchalik 1969-yilgi Xalgaro shartnomalar
huquqi to‘g'risidagi Vena konvensiyasining
28-moddasida o‘z aksini topgan mazkur qoida
xalgaro huquq fani vakillari tomonidan doim
yuqori baholanadi. Xalgaro jinoiy sudlov ama-
liyotida jinoyatlarni kvalifikatsiya qiluvchi va
ular uchun jazoni belgilovchi moddiy normalar
orqaga qaytish kuchiga ega bo‘lgan holatlar
kuzatilgan. Tarixiy misol sifatida, Nyurnberg va
Tokio xalqaro harbiy tribunallari (XHT) ustav-

larining moddiy normalari keltiriladi. Xususan,
Nyurnberg XHT tomonidan sudlanuvchilar sodir
etgan harbiy jinoyatlarni ko‘rib chiqishda sudla-
nuvchilarning himoyachilari urush qonunlari va
odatlarini buzish xalqaro jinoyat emasligini va
sud ta’qibiga olinmasligini ta’kidladilar, ammo
tribunal 1907-yilgi Gaaga va 1929-yilgi Jeneva
konvensiyalariga tayanib, ushbu normalarning
buzilishi alohida shaxslar jazolanishi lozim
bo‘lgan jinoyat ekanligini gat’iy belgilagan edi.
Biroq XHT tashkil etilgan va faoliyat ko‘rsatgan
vaziyatning istisnoli ekanligini, Ikkinchi jahon
urushining asosiy harbiy jinoyatchilari tomoni-
dan buyruqqga (davlat siyosati doirasida) binoan
sodir etilgan yovuzliklarning ochig-oydin xususi-
yatini tan olish lozim.

Rim statutining 29-moddasi ham Sud yuris-
diksiyasiga kiruvchi jinoyatlarga nisbatan eski-
rish muddati qo‘llanilmasligini nazarda tutadi.

Shuni ham inobatga olish kerakki, aksariyat
hollarda xalgaro jinoiy odil sudlov organlari (ad
hoc xalgaro tribunallar, shuningdek, internatsio-
nallashtirilgan sudlar) jinoiy qilmishlarni (shu
jumladan, harbiy jinoyatlarni) kvalifikatsiya
gilishda nafaqat shartnomaviy, balki xalgaro
huquqgning odatiy normalariga ham tayanadilar.
Xususan, Syerra-Leone bo‘yicha maxsus sud
tomonidan 15 yoshga to‘lmagan bolalarni qurolli
kuchlarga chagqirish va yollashga doir ishlardan
biri ko‘rib chiqgilayotganda (ushbu jinoyat sud
ustavining 4-moddasiga ko‘ra xalqaro gumanitar
huquqgning jiddiy buzilishi hisoblanadi) himoya
tomoni maxsus sudning mazkur jinoyatlarga
nisbatan yurisdiksiyasini shubha ostiga olishga
uringan.

Makon bo‘yicha amal qilishda universal yuris-
diksiya prinsipi alohida o‘rin tutadi. Unga ko‘ra,
harbiy jinoyatni sodir etgan shaxs jinoyat sodir
etilgan hudud yoki fuqaroligidan qat’i nazar, jino-
iy ta’qib qilinishi mumkin. Bu qoida “sud qil yoki
topshir” mazmunidagi xalqaro majburiyat bilan
bog‘lig bo‘lib, davlatlardan harbiy jinoyat sodir
etgan shaxslarni jazodan qochirmaslikni talab
giladi. Shuningdek, bunday shaxslar boshpana
huquqiga tayana olmasligi haqidagi qoida ham
jazoning mugqarrarligi prinsipidan kelib chigadi.

Shaxslar doirasi bo‘yicha xalgaro jinoyat
huqugqida javobgarlik subyekti, odatda, jismoniy
shaxs hisoblanadi. Rasmiy lavozim, davlat rahbari
yoki yuqori mansabdor shaxs maqomi harbiy

jinoyat uchun javobgarlikdan ozod etuvchi holat
sifatida gqaralmaydi. Shu bilan birga, milliy sudlar
xalgaro jinoyat huquqi normalarini to‘g‘ridan
to‘g'ri yoki bilvosita qo‘llash imkoniyatiga ega
bo‘lishi uchun milliy qonunchilikda zarur moddiy
va protsessual mexanizmlar yaratilgan bo‘lishi
shart (Miruktamova, 2024).

Shuni ham yodda tutish kerakki, xalgaro
jinoiy odil sudlov institutlari yurisdiksiyasining
vaqt, makon va shaxslarga oid chegaralari ular
tashkil etiladigan va faoliyat yuritadigan xalqa-
ro shartnomalar (xalgaro huqugning boshqa
hujjatlari) normalari bilan belgilanadi. Xususan,
Xalgaro jinoyat sudining yurisdiksiyasi umumiy
goidaga ko‘ra fagat Rim statutida ishtirok etuvchi
davlat yoki muayyan holatda sudning yurisdik-
siyasini tan olgan davlat hududida yoxud uning
fuqarosi tomonidan sodir etilgan jinoyatlar bilan
(ularning ro‘yxati Rim statutining 5-moddasida
keltirilgan bo‘lib, oz ichiga harbiy jinoyatlarni
ham oladi) cheklanadi (X]JS statuti 12-modda-
sining 2-, 3-bandlari). Bundan tashqari, boshqa
ayrim (umuman olganda favqulodda) vaziyatlar
ham bo‘lishi mumkin: masalan, BMT nizomining
VII bobiga muvofiq, BMT Xavfsizlik Kengashi
vaziyatni ko‘rib chigish uchun sudga o‘tkazganida
(statut 13-moddasining “b” bandi) (Special Court
for Sierra Leone, 2004).

Qo‘mondonlik  javobgarligi va zamonaviy
harbiy texnologiyalar. Harbiy jinoyatlar uchun
javobgarlikning muhim institutlaridan biri
go‘mondonlik javobgarligidir. Ushbu institut
qo‘l ostidagi shaxslar tomonidan sodir etilayot-
gan yoki sodir etilishi mumkin bo‘lgan harbiy
jinoyatlarning oldini olish imkoniga ega bo‘lgan,
biroq zarur choralarni ko‘rmagan komandirlar va
boshliglarning javobgarligini nazarda tutadi. Bu
yerda javobgarlik faqat bevosita ijrochilar bilan
cheklanmaydi; harbiy iyerarxiyada nazorat va
buyruq berish vakolatiga ega shaxslarning huqu-
qiy mas’uliyati ham hisobga olinadi.

Zamonaviy qurolli mojarolarda qo‘mondonlik
javobgarligi yangi mazmun kasb etmoqda. Dron-
lar, avtonom qurol tizimlari, kiberhujumlar va
sun’iy intellektga asoslangan garor qabul qilish
mexanizmlari jang maydonida inson omilining
o‘rnini gisman o‘zgartirmoqda. Biroq texnik vosi-
ta yoki algoritmdan foydalanish insonning jinoiy
javobgarligini istisno etmaydi. Aksincha, bunday
holatlarda kim qaror gabul qilgani, kim nazorat

gilgani, kim xavfni oldindan bilgani yoki bilishi lo-
zim bo‘lgani masalalari yanada aniqroq huqugqiy
tartibga solinishi talab etiladi.

Shu sababli milliy qonunchilikda zamonaviy
qurol tizimlari yordamida tinch aholiga, fugarolik
obyektlariga yoki xalgaro gumanitar huquq bilan
himoyalangan shaxslarga qarshi hujumlar sodir
etilishi holatlarini kvalifikatsiya qilish uchun aniq
mezonlar ishlab chiqilishi lozim. Bu jarayonda
xalgaro gumanitar huquqgning farqlash, mutano-
siblik va ehtiyot choralarini ko‘rish prinsiplari
milliy jinoyat qonunchiligi bilan uzviy bog‘lanishi
zarur.

Ozbekiston qonunchiligini takomillashtirish
yo'‘nalishlari. Tahlillar harbiy jinoyatlar uchun
javobgarlikni ta'minlashda milliy qonunchilikning
hal qiluvchi ahamiyatga ega ekanini ko‘rsatadi.
Xalgaro  normalar  qanchalik  mukammal
bo‘lmasin, ularning amaliy samarasi davlatlar-
ning ichki huquqiy tizimida to‘g'ri implementat-
siya qilinganiga bog‘lig. Shu ma’noda O‘zbekiston
Respublikasi Jinoyat kodeksi, Jinoyat-protsessual
kodeksi va tegishli sohaviy qonunchilikda harbiy
jinoyatlarning tarkibi, tergov qilish tartibi, yuris-
diksiya asoslari va xalqaro hamkorlik mexanizm-
larini yanada aniqlashtirish zarur.

Birinchidan, O‘zbekiston Respublikasi Jinoyat
kodeksida harbiy jinoyatlarga oid normalarni
Rim statuti, 1949-yilgi Jeneva konvensiyalari
va ularning qo‘shimcha protokollariga muvofiq
tizimlashtirish kerak. Bunda xalgaro normalarni
so‘zma-so‘z ko‘chirish emas, balki ularni milliy
huqugqiy tizim, jinoyat huquqi prinsiplari va kons-
titutsiyaviy kafolatlar bilan uyg‘unlashtirilgan
holda implementatsiya qilish zarur.

Ikkinchidan, eskirish muddatlarining
go‘llanilmasligi to‘g‘risidagi qoida umumiy “tinch-
lik va insoniyat xavfsizligiga qarshi jinoyatlar”
formulasi bilan cheklanib qolmasdan, harbiy jino-
yatlarning aniq turlari kesimida ham ochiq va tu-
shunarli ifodalanishi lozim. Bu huquqni qo‘llovchi
organlar uchun aniqlik yaratadi hamda jazoning
mugqarrarligi prinsipini amalda ta’'minlashga xiz-
mat qiladi.

Uchinchidan, Jinoyat-protsessual kodeksida
universal yurisdiksiyani amalga oshirish mexa-
nizmi alohida protsessual normalar orqali ochib
berilishi kerak. Jinoyat gayerda sodir etilgani,
jabrlanuvchi yoki ayblanuvchining fuqaroligi
ganday bo‘lishidan qat’i nazar, harbiy jinoyatlar

bo‘yicha tergov boshlash, dalillarni to‘plash, xal-
garo huquqiy yordam so‘rash, ushlab berish yoki
xalgaro sudlov organlari bilan hamkorlik qilish
tartibi aniq belgilanishi lozim.

To‘rtinchidan, qo‘mondonlik  javobgarligi
institutini milliy jinoyat huqugqiga kiritish zarur.
Bu institut Jinoyat kodeksining Umumiy gismi-
da alohida modda sifatida yoki javobgarlikni
og'irlashtiruvchi holat tarzida mustahkamlanishi
mumkin. Mazkur norma komandir yoki bosh-
ligning bilgani, bilishi lozim bo‘lgani, nazorat
qilish imkoniga ega bo‘lgani va zarur choralarni
ko‘rmagani kabi mezonlarni o‘z ichiga olishi ke-
rak.

Beshinchidan, xalqaro tribunallar va Xalgaro
jinoyat sudi huquqiy pozitsiyalaridan milliy
sudlar tomonidan pretsedent sifatida emas, balki
xalgaro shartnoma va odat normalarini talgin
gilishda yordamchi vosita sifatida foydalanish
amaliyotini kengaytirish lozim. Bu borada Oliy
sud Plenumining xalgqaro gumanitar huquq nor-
malarini qollash amaliyoti yuzasidan maxsus
garorini gabul qilish maqgsadga muvofiq.

Oltinchidan, zamonaviy qurolli mojarolar
tabiati o‘zgarayotganini inobatga olib, sun’iy
intellektga asoslangan avtomatik qurol tizimlari,
uchuvchisiz apparatlar va kibervositalar yorda-
mida tinch aholiga yoki fugarolik obyektlariga
qilingan hujumlarni harbiy jinoyat sifatida kvalifi-
katsiya qilish imkonini beruvchi normalar ishlab
chiqgilishi lozim. Bu kelajakda yuzaga kelishi
mumkin bo‘lgan huquqiy bo‘shliglarni oldindan
bartaraf etishga xizmat qiladi.

Xulosa

Zamonaviy qurolli mojarolar sharoitida har-
biy jinoyatlar uchun javobgarlikni ta’'minlash xal-
garo jinoyat huquqji, xalqaro gumanitar huquq va
milliy jinoyat qonunchiligining uzviy uyg‘unligini
talab etadi. Harbiy jinoyatlar uchun javobgarlik-
ning asosiy maqsadi faqat aybdorlarni jazolash
emas, balki bunday jinoyatlarning oldini olish,
qurolli mojarolar davrida inson gadr-gimmati va
fundamental huquglarini himoya qilishdan iborat.

Xalgaro jinoyat huquqining manbalari sifa-
tida xalgaro shartnoma va xalqaro odat alohida
ahamiyatga ega bo‘lsa, sud garorlari, doktrina va
milliy qonunchilik huquqni bilish, talgin qilish
va rivojlantirishda yordamchi vosita sifatida
namoyon bo‘ladi. Qonuniylik prinsipi, jazoning
mugarrarligi, universal yurisdiksiya, eskirish

muddatlarining qo‘llanilmasligi, rasmiy maqomga
tayanishning mumkin emasligi va qo‘mondonlik
javobgarligi harbiy jinoyatlar uchun javobgarlik
tizimining asosiy ustunlari hisoblanadi.
O‘zbekiston Respublikasi uchun asosiy vazifa
xalgaro standartlarni milliy qonunchilikka izchil,
aniq va amaliy jihatdan samarali implemen-
tatsiya qilishdan iborat. Bu Jinoyat kodeksi va
Jinoyat-protsessual kodeksida harbiy jinoyatlar

tarkibini, universal yurisdiksiya mexanizmlarini,
go‘mondonlik javobgarligini va zamonaviy harbiy
texnologiyalar bilan bog‘liq jinoiy xavflarni aniq
ifodalash orqali ta’'minlanishi mumkin. Shu yo‘l
bilan milliy huquqiy tizim xalqaro majburiyatlar-
ga moslashadi, harbiy jinoyatlar uchun jazoning
mugqarrarligi ta’minlanadi va insonparvarlik
prinsiplarini himoya qilishning huquqiy asoslari
mustahkamlanadi.

